
 
 
 

 

 

 

Dit is moeilik om bly te bly wanneer die suur en swaar van die 

lewe jou wil onder kry. Ons blydskap lê nie in die dinge van die wêreld nie, 

maar in Jesus, wat reeds alles oorwin het.        

Kinders gaan ‘n refleksie aktiwiteit doen om te dink oor die rede 

waarom ons kan kies om altyd bly te wees, selfs wanneer dinge gebeur wat 

ons die suur en sleg van die lewe laat ervaar.  
 

Filippense 4:4  
 

:  Paulus ‘n ware suurwurm   

 

 

  

Sondag 22 Januarie  

Van al die lekkers waarmee mens geassosieer wil word, is ‘n suurwurm seker die een wat 

die minste mense sou kies.  As mense die keuse kon hê om nooit suur te voel nie, sou 

almal sekerlik met breë glimlagte rondgeloop het. Tog is dit juis die opdrag wat ons kry 

in Filippense 4:4. Wees altyd bly. Soos wat mens hierdie sin lees, kan mens voel hoe sak 

jou moed in jou skoene. Het die Here dan nie geweet in watter tye ons gaan leef toe 

hierdie opdrag gegee is nie? Weet die Here dan nie van siekte, swaar, teleurstelling, 

druk en gejaag wees nie? Dan, sien jy skielik raak dat die sin nie klaar is nie. Daar is ‘n 

tweede deel wat nuwe hoop in hierdie stopstraat opdrag blaas. Wees altyd bly IN DIE 

HERE, ja wees bly.  

Skielik verander alles. Ons blydskap word nie veroorsaak deur die aardse dinge wat 

rondom ons gebeur of nie gebeur nie. Dit lê eerder in Iemand wat die bron van oorvloed 

en blydskap in jou hart kan bring. Die een wat alle suur en seer en swaar verduur het en 

die volle prys daarvoor betaal het ook. Die een wat steeds in die swaarste oomblik in Sy 

aardse lewe bly pleit het vir mense. Dit is Hy, die een wat swaar ken, wat vir jou wil sê 

dat jy moet bly wees ten spyte van jou swaar. Sy liggaam is gebreek vir ons foute. Tog, 

op die derde dag, het Hy opgestaan as oorwinnaar oor die vlees en die dood. Hy wil 

dieselfde oorwinning vir jou ook gee. Hy wil die krake wat die lewe op jou agter los 

gebruik om Sy lig en Sy blydskap deur dit te laat skyn.   

Kyk weer ‘n slag na die liewe ou suurwurm met sy suursuiker jassie. Al kleef die suur aan 

hom, bly sy binneste stroopsoet. Paulus was ‘n regte suurwurm. Die lewe het gereeld 

suursuiker oor sy jas gestrooi.  Voor Paulus die Here geken het, was hy ook maar ‘n suur 

man met ‘n suur hart. Die werke van sy hande was afbrekend, neerhalend en selfs 

afdwalend. Toe ontmoet Hy die Here en sy hele lewe het verander. Hy het ware 

blydskap ontdek en nooit weer daarvan weggedraai nie. Tog, weet ons almal dat 

Paulus se lewensverhaal nie juis getuig van aardse blydskap en gemak nie. Tog, van die 

soetse werk Paulus vir die Here gedoen het, is gedoen in sy suurste oomblikke.  



 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Die gedeelte wat ons vandag op fokus is Filippense 4:4. Wees altyd bly in die Here. 

Ironies, het Paulus hierdie woorde nie eers self geskryf nie. Sy hande was heel waarskynlik 

vasgebind in die tronk en iemand moes dit vir hom skryf.  

Ons het verlede week oor verskonings gepraat. Hoe maklik dit vir ons is om verskonings 

te maak vir die dinge wat ons ongemaklik laat voel. Partykeer gebruik ons slegte 

ervarings en hartseer gebeure as verskoning waarom ons nie bly kan wees nie. Vandag 

moet ons leer by die suurwurm. Ons moet die fokus skuif. Die blydskap waarna ons almal 

smag is nie as gevolg van die dinge wat rondom ons gebeur nie, maar wat in ons moet 

gebeur. Moenie toelaat dat die suur en die seer van die lewe jou binneste verteer nie. 

Jy kan vandag kies om bly te wees. Jy kan vandag kies om oorwinnaar te wees ten 

spyte van jou omstandighede. Die suurwurm is juis lekker omdat die soet van sy binneste 

juis beklemtoon word deur die suur suiker wat oor hom gestrooi is. Wanneer ons kies om 

die Bron van Blydskap in ons binneste te hê, sal selfs die suurste oomblikke in ons lewens 

ons nie oorwin nie. Hy wat seerkry en swaarkry verstaan, staan gereed om jou 

oorwinnaar in Hom te maak. Vandag kan jy kies om ‘n suurwurm te wees. Jy kan kies om 

bly te wees al gebeur daar dinge rondom jou wat jou suur laat voel. Hou vas aan die 

Bron van blydskap en ervaar hoe die Here jou gebruik om Sy soetse spore in die suur 

oomblikke agter te laat.   



 
 
 

Gebruik die volgende vinnige ysbreker om julle gedagtes aan die gang te 

kry.  

Gesels oor die volgende vraag terwyl jy vir elke kind ‘n skyfie suurlemoen 

uitdeel.  

a) As jy ‘n soort lekkertjie moes wees, watter een sou jy wou wees en 

waarom?  

  Kom ons tel tot 3 en dan kyk ons wie kan ‘n hap 

van die suurlemoen skyfie vat sonder om jou gesig te trek. Is julle 

gereed...1...2...3... 

Aarde! Dit is amper onmoontlik om nie jou gesig tre trek nie, want die 

suurlemoen is so suur. Net soos wat dit ’n nie moontlik is om nie jou gesig te trek 

vir suur lekkers of ‘n suurlemoen nie, is dit nie altyd moontlik om bly te wees 

wanneer hartseer en slegte dinge gebeur nie. Jesus verwag nie van ons om 

nooit hartseer te wees nie. Ons moet wel kies om aan Jesus vas te hou, want 

dan kan ons agterkom dat ons blydskap nie in die wêreld se dinge moet wees 

nie, maar in Jesus moet wees. 

Na vandag se lessie dink ons almal so bietjie anders oor ‘n suur wees nadat ons 

suurwurm se lessie gehoor het né? Eintlik is ’n suurwurm juis lekker omdat hy 

eintlik meer soet as suur is. Al is hy so bietjie suur aan die buitekant, bly hy 

stroopsoet aan sy binnekant.  Eintlik verduidelik ‘n suurwurm vir ons baie mooi 

wat die woorde van Filippense 4:4 beteken.  Kom ons kyk wie kan dit eerste in 

die Bybel kry. 

Wenk: Is hierdie boek in die Ou Testament of Nuwe Testament geskryf? 

 

 

 

 

 

 

 

 

 

 

 

 

 



 
 
 

 

1. Deel vir elke kind ‘n inkleurvel uit 

 

2. Gebruik van die tafelsout wat in die klas beskikbaar sal wees om “suur 

suiker” op die suurwurms te plak wat op die inkleurvel is 

Gesels oor die volgende terwyl julle die inkleurvelle versier: 

1. Verduidelik wat sê Filippense 4:4 in jou eie woorde.  

2. Waarom gebeur daar nogsteeds slegte dinge met ons as ons kies om kinders 

van Jesus te wees? 

3. Wat sal gebeur as ons net fokus op die slegte goed wat rondom ons gebeur? 

4. Wat sal gebeur as ons kies om op Jesus te fokus selfs wanneer slegte goed 

rondom ons gebeur?  

Kyk weer ‘n slag na die liewe ou suurwurm met sy suursuiker jassie. Al plak die 

suur aan sy buitekant, bly sy binnekant stroopsoet. Paulus was ‘n regte 

suurwurm. Die lewe het gereeld suursuiker oor sy jas gestrooi.  Voor Paulus die 

Here geken het, was hy ook maar ‘n suur man met ‘n suur hart. Toe ontmoet 

Hy die Here en sy hele lewe het verander. Hy het ware blydskap ontdek en 

nooit weer daarvan weggedraai nie. Tog, weet ons almal dat daar nogsteeds 

baie slegte dinge met Paulus gebeur het wat hom baie maklik suur sou laat 

voel het.  Tog het Paulus gekies om sy blydskap in die Here te sit en nie in dit 

wat rondom hom gebeur het te sit nie. Vandag lees ons nogsteeds sy briewe 

wat hy geskryf het terwyl hy in die tronk gesit het!  

Ons het verlede week oor verskonings gepraat. Hoe maklik dit vir ons is om 

verskonings te maak vir die dinge wat ons ongemaklik laat voel. Partykeer 

gebruik ons slegte ervarings en hartseer gebeure as verskoning waarom ons 

nie bly kan wees nie. 

5. Wat sou gebeur het as Paulus gekies het om te fokus op die slegte dinge wat 

met hom gebeur het?  

6. Wat het gebeur omdat Paulus gekies het om Jesus raak te sien selfs wanneer 

die slegte goed met hom gebeur het?   

7. Hoe kan die Here selfs die suur dinge in jou lewe gebruik om vir jou blydskap te 

gee? (mens voel soms nader aan die Here as jy deur ‘n moeilike tyd gaan. Die 

Here stuur mense op jou pad om jou te help. Die Here stuur mense op jou pad 

vir wie jy kan help. Hy het reeds die dood en seer oorwin) 

8. Hoe kan ons ‘n suurwurm en die verhaal van Paulus se lewe gebruik om iemand 

te help wat deur ‘’n moeilike tyd gaan?   

  



 
 
 

 

Bly bly en vol moed, gee ou Paulus sy raad.  

terwyl tronkwagte brom so vies en so kwaad.  

Onskuldig is Paulus in die tronk tiek-a-locks- toegesluit,  

maar dit kan hom nie keer nie, die boodskap moet uit!  

Selfs al sou Paulus graag in sy eie bed wou wees,  

gebruik Hy die slegte tyd om by Jesus te wees.  

Hy vertel vir mense van die blydskap en seën,  

wat daar is in Jesus Christus vir ieder en een.  

So kan jy ook selfs jou hartseer gebruik,  

Om Jesus se oorvloed en oorwinning 

In jou seer raak te kyk! 

Dit was omtrent ‘n bedrywige dag in die fabriek vandag gewees. Wie sou kon dink dat ‘n 

eenvoudige suurwurm lekkertjie so ‘n mooi boodskap dra? Gaan deel nou hierdie 

waardevolle les met jou mense, sodat hulle saam met ons kan groei en kan Koninkryk Bou! 
 

Kry vir julle ‘n pak suurwurms of suurlemoen skyfies. Probeer nou om dit te eet sonder om julle 

gesigte te trek.  

Aarde! Dit is amper onmoontlik om nie jou gesig tre trek nie, want die suurlemoen is so suur. 

Net soos wat dit ’n nie moontlik is om nie jou gesig te trek vir suur lekkers of ‘n suurlemoen nie, 

is dit nie altyd moontlik om bly te wees wanneer hartseer en slegte dinge gebeur nie. Jesus 

verwag nie van ons om nooit hartseer te wees nie. Ons moet wel kies om aan Jesus vas te hou, 

want dan kan ons agterkom dat ons blydskap nie in die wêreld se dinge moet wees nie, maar 

in Jesus moet wees. Na vandag se lessie dink ons almal so bietjie anders oor ‘n suur wees nadat 

ons suurwurm se lessie gehoor het. Eintlik verduidelik ‘n suurwurm vir ons baie mooi wat die 

woorde van Filippense 4:4 beteken.   

Kom ons dink saam oor die volgende: 

1. Verduidelik wat hierdie gedeelte sê in jou eie woorde.  

2. Waarom gebeur daar nogsteeds slegte dinge met ons as ons kies om kinders van Jesus te 

wees? 

3. Wat sal gebeur as ons net fokus op die slegte goed wat rondom ons gebeur? 

4. Wat sal gebeur as ons kies om op Jesus te fokus selfs wanneer slegte goed rondom ons 

gebeur?  

Paulus was ‘n regte suurwurm. Die lewe het gereeld suursuiker oor sy jas gestrooi.  Voor Paulus 

die Here geken het, was hy ook maar ‘n suur man met ‘n suur hart. Toe ontmoet Hy die Here 

en sy hele lewe het verander. Hy het ware blydskap ontdek en nooit weer daarvan 

weggedraai nie. Tog, weet ons almal dat daar nogsteeds baie slegte dinge met Paulus gebeur 

het wat hom baie maklik suur sou laat voel het.  Tog het Paulus gekies om sy blydskap in die 

Here te sit en nie ins dit wat rondom hom gebeur het te sit nie. Vandag lees ons nogsteeds sy 

briewe wat hy geskryf het terwyl hy in die tronk gesit het!  

5. Wat sou gebeur het as Paulus gekies het om te fokus op die slegte dinge wat met hom 

gebeur het?  

6. Wat het gebeur omdat Paulus gekies het om Jesus raak te sien selfs wanneer die slegte 

goed met hom gebeur het?   

7. Hoe kan die Here selfs die suur dinge in jou lewe gebruik om vir jou blydskap te gee? (mens 

voel soms nader aan die Here as jy deur ‘n moeilike tyd gaan. Die Here stuur mense op jou 

pad om jou te help. Die Here stuur mense op jou pad vir wie jy kan help. Hy het reeds die 

dood en seer oorwin) 

8. Hoe kan ons ‘n suurwurm en die verhaal van Paulus se lewe gebruik om iemand te help 

wat deur ‘’n moeilike tyd gaan?   

 
Dankie, vir julle saamleer vandag. Fluit-fluit ons kuier is uit, gaan 

versprei nou hierdie geloofsles vêr en wyd! 

Skryf iemand se naam neer met wie jy hierdie boodskap gaan 

deel: ................................................................................ 

 



 
 
 

: 
Die suur en sleg van die lewe,  

Laat jou glimlag sak en jou moed 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

wat   gee 

: 
Die suur en sleg van die lewe,  

Laat jou glimlag sak en jou moed 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

wat   gee 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

wat   gee 

Die suur en sleg van die lewe,  

Laat jou glimlag sak en jou moed 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

voor jou uit gaan. Gee jou suurste 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

Laat jou glimlag sak en jou moed 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

staan, In die rus en die wete dat Hy 

voor jou uit gaan. Gee jou suurste 

Laat jou glimlag sak en jou moed 

begin bewe, Tussen die suur en sleg 

moet jy tog onthou, dat suur en 

swaar net aan jou buitekant klou. 

Oorwinnaar in Jesus kan jy sterk bly 

staan, In die rus en die wete dat Hy 

voor jou uit gaan. Gee jou suurste 

seer vir Hom, Hy wil nooi jou uit om 

na Hom te kom. Gaan lees die raad 

